[bookmark: _Hlk86055217][bookmark: _Hlk86745516]బైబిలు వ్యాఖ్యానము – ఐదవ మాడ్యుల్ – వ్యాఖ్యానమునకు పునాదులు
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
లేఖనము యొక్క అక్షరార్థ భావనను తెలుసుకొనుట బైబిలును వ్యాఖ్యానించుచుండగా మీకు ఎలా సహాయపడుతుంది?
లేఖనములకు పలు అర్థములున్నాయని తెలుసుకొనుట మీరు బైబిలును చదువు మరియు వ్యాఖ్యానించు విధానమును ఎలా ప్రభావితము చేస్తుంది?
బైబిలు వ్యాఖ్యానము యొక్క రూపక శైలికి ఏదైనా విలువ ఉందని మీరు భావిస్తున్నారా? ఎందుకని?
మీరు బైబిలును ఎక్కువ అక్షరార్థంగా వ్యాఖ్యానిస్తారా లేక రూపకముగా వ్యాఖ్యానిస్తారా? మీ జవాబును వివరించండి.
వాటిని సరికాని విధంగా అనువర్తించుట కంటే మీ ప్రభావము ఉన్న ప్రజల మధ్య మీరు లేఖనములను ఎలా వ్యాఖ్యానిస్తారు మరియు వాటిని ఔచిత్యము చేస్తారు?
బైబిలులోని పలు అర్థములు స్వయంగా భాషలో ఉన్న అంతర్గత సందిగ్ధతలకు ఫలితమని వాదించు విమర్శకులకు మీరెలా స్పందిస్తారు?
అక్షరార్థ భావన పద్ధతిని ఉపయోగించుట మీ ప్రస్తుత పరిస్థితులకు లేఖనములను అనువర్తించు విధానము మీద ఎలా ప్రభావం చూపింది?
మీ ప్రస్తుత పరిచర్యలో లేఖనము యొక్క సంపూర్ణ విలువను వెదకుట యొక్క ప్రాముఖ్యతను మీరెలా ఉద్ఘాటించగలరు?
మీ బైబిలు వ్యాఖ్యానము మరియు అనువర్తనములో నమ్మకముగా ఉండుటలో ఏ ప్రమాణములు మీకు సహాయం చేశాయి?
బైబిలు ఉల్లేఖనములు మీ బైబిలు అవగాహన మరియు వ్యాఖ్యానమునకు ఎలా సహాయం చేస్తాయి?
ఈ పాఠమును చదువుటకు ముందు, బైబిలు భాగమునకు ఒకటి కంటే ఎక్కువ అర్థం ఉంటుందని మీరు నమ్మారా? ఇప్పుడు మీరేమి ఆలోచిస్తున్నారు? మీరు వాక్యభాగమును అధ్యయనం చేయు విధానమును ఇది ఎలా మార్చుతుంది?
సమీక్ష వాక్యము: అక్షరార్థ భావన లేఖనములోని మాటలను మరియు వాక్యములను రచయిత యొక్క ఉద్దేశములు మరియు వారి వాస్తవిక శ్రోతల యొక్క చారిత్రిక నేపథ్యములకు అనుగుణంగా పరిగణిస్తుంది.
సందర్భ పరిశీలన 1: ఎస్తేర్ ఆదికాండము 1:16 మీద తన ఆలోచనలను - సూర్యుడు, చంద్రుడు, నక్షత్రములు - తన బైబిలు అధ్యయన సమూహముతో పంచుకుంటుంది. ఆమె ఉలా అన్నది, "సూర్యుడు క్రీస్తును సూచిస్తున్నాడు, చంద్రుడు క్రీస్తు వెలుగును ప్రతిబింబించవలసిన సంఘమును సూచిస్తున్నాడు, మరియు నక్షత్రములు వ్యక్తిగత విశ్వాసులను, అనగా ఫిలిప్పీ. 2:14-16లో పౌలు చెబుతున్నట్లు, లోకములో వెలుగు వలె ప్రకాశించు విశ్వాసులను సూచిస్తున్నాయి. ఆమె ఇలా చెబుతూ ముగించింది, "సంఘము సంపూర్ణముగా క్రీస్తు మహిమను ప్రతిబింబించాలని ఈ వాక్యభాగము మనకు బోధిస్తుంది. అయితే సంఘములోని సభ్యులు ఎదుగుతూ పరిపక్వత చెందుతున్నప్పుడు, క్రీస్తు మహిమను ప్రతిబింబించనవసరం లేదు - వారు స్వయంగా ప్రకాశించగలరు. మీరు పరిపక్వత చెందుచుండగా మీ సొంత మహిమను పొందుతారు."
సందర్భ పరిశీలన 2: లూకా 10వ అధ్యాయములో ఉన్న ఉపమానమును వేదాంతవేత్త అయిన ఓరిగన్ రూపకాత్మకముగా వ్యాఖ్యానించాడు. దొంగల చేతిలో పడిన వ్యక్తి ఆదాము. యాజకుడు ధర్మశాస్త్రము, లేవీయులు ప్రవక్తలు. సమరయుడు క్రీస్తు. గాడిద లోక పాపములను మోసుకొనిపోవు క్రీస్తు భౌతిక శరీరము. పూటకూళ్ళ ఇల్లు సంఘము. సమరయుడు తిరిగి వస్తానని చేసిన వాగ్దానం క్రీస్తు రెండవ రాకడను గురించిన వాగ్దానం.
సమీక్ష ప్రశ్నలు:
ఎస్తేర్ ఆదికాండము 1:16ను వ్యాఖ్యానించుటను మోషే (లేక దేవుని) వాస్తవిక అర్థము అని వ్యాఖ్యానించవచ్చా - అక్షరార్థ భావన వ్యాకరణ చారిత్రిక నేపథ్యము నుండి వెలువడుతుంది? వివరించండి.
లూకా 10:29, 36-37ను చదవండి. ఈ వచనముల ప్రకారం యేసు ఉపమానములలోని ముఖ్య విషయం ఏమిటి? ఆ అర్థము ఓరిగన్ యొక్క వ్యాఖ్యానముతో ఎలా సరిపోలుతుంది?
ప్రజలు లేఖనము యొక్క అక్షరార్థ భావన కంటే ఎక్కువగా తమ సొంత ఊహలలో నుండి లేఖనమును వ్యాఖ్యానించుటను మీరు విన్నారా? విన్న యెడల, ఉదాహరణలు ఇవ్వండి.
లేఖన భాగములోకి మీ సొంత ఆలోచనలను చదివి, దేవుని వాక్యమునకు బదులుగా మీ సొంత ప్రసంగమును చేయుటను నివారించుటకు మీ వ్యాఖ్యానములో మీరు ఎలాంటి జాగ్రత్తలు తీసుకోగలరు?
క్రియా అభ్యాసములు
మీరు లేఖనములలోకి మీ సొంత అర్థమును చదవకుండా జాగ్రత్తపడండి. రచయిత యొక్క వాస్తవిక అర్థమును వివేచించుటకు వ్యాకరణ చారిత్రక నేపథ్యమును అర్థము చేసుకొనునట్లు మిమ్మును మీరు క్రమశిక్షణలో పెట్టుకోండి.
బైబిలును సరియైన రీతిలో ఎలా చదవాలో, వ్యాఖ్యానించాలో మీ సంఘ ప్రజలకు బోధించండి.
